
 

 
 

Резолуція 
 

зо засіданя Світовой рады Русинів (СРР) 23. фебруара 2007 у румуньскім Сіґетї 
 
СРР прияла: 
 

1. Інформацію о їднанях у Вашінґтонї председы СРР в амбасадах країн, де жыють Русины, 
як і з іншыма вызнамныма особностями політічного жывота, о проблемах Русинів у 
даных країнах (П. Р. Маґочій). 

 
2. Інформацію о ставі приправы 3. Міджінародного конґресу русиньского языка 13. – 16. 9. 

2007 о польскім Кракові (П. Р. Маґочій). 
 

3. Справу о фінанціях Світового конґресу Русинів (СКР) в роцї 2006 (А. Зозуляк). 
 

4. Інформацію о можностях выужываня европскых ґрантїв про СКР і записаня русиньского 
языка до списку европскых языків  в рамках Европской унії (Ш. Лявинець, Ю. Фірцак). 

 
5. Інформацію о пропозіції на заставу і гімну Русинів (о. Д. Сидор, Д. Папуґа). 

 
6. Інформацію о догодї вырішіня проблему заступлїня Русинів Словеньска у СКР і їх 

представителя у СРР (П. Р. Маґочій). 
 

7. Інформацію о пожаданя приятя Народной рады Русинів Підкарпатя за рядного члена 
СРР (П. Р. Маґочій). 

 
8. Інформацію о потребі зміны Станов СКР (А. Зозуляк). 

 
9. Справу о ставі приправы 9. Світового конґресу Русинів 21. – 24. 6. 2007 у румуньскім 

містї Сіґетї (Ю. Фірцак). 
 
СРР вырішыла: 
  

1. Каждый член СРР додасть председови СРР два найважнїшы проблемы односно 
Русинів у їх країнах, жебы міг конкретно їднати в дїлї їх направы з челныма 
представителями тых країн. Термін: до 30. 3. 2007. 

 
2. Каждый член СРР  зробить зо свого боку список орґанізацій споєных зо СКР із повныма 

адресами і контактами на них, жебы председа СРР міг при своїх їднанях сперати ся на 
тот список. Вшыткы орґанізації мусять писомно пожадати СРР о споїня зо СКР і 
приложыти ку тому копію зареґістрованых станов. То треба послати на мейлови адресу 
rusyn@stonline.sk таёмникови СРР до 15. 3. 2007. 

 
3. Пропозіцію заставы і гімны Русинів (Я Русин был, єсьм і буду...) предложыти на схвалїня 

9. Світовому конґресу Русинів. Термін: 22. 6. 2007. 
 

4. Председа СРР мать право сам позвати 10 гостїв на 9. СКР. 

5. Запропоновати 9. СКР, жебы до СКР была прията Русиньска оброда на Словеньску 
(РОС) і Словеньска асоціація русиньскых орґанізацій (САРО) як єден рядный член СКР 
за Словеньско з двома складовыма частями. Причім делеґаты за обидві орґанізації 
запропонують представителя до СРР раз з РОС на два рокы, потім зо САРО на 2 рокы. 
На 9. СКР може прийти за Русиньску оброду на Словеньску 6 делеґатїв а за Словеньску 
асоціацію русиньскых орґанізацій 4 делеґаты. 

 
6. За кажду членьску орґанізацію Світового конґресу Русинів на 9. СКР може прийти по 4 

гостї а  за кажду членьску орґанізацію Світового форуму русиньской молодежи (СФРМ) 
на 3. СФРМ може прийти по 5 делеґатїв. Список вшыткых делеґатїв і гостїв треба 
мейлом послати таёмникови СРР до 25. 5. 2007. Тоты, котры потребують візум до 
Румуньска (Сербско), мусять тот список послати до 1. 5. 2005. 

 
7. Сойм подкарпатьскых Русинов надале зоставать єдиным рядным членов СКР за 

Русинів Підкарпатя як асоціація русинськых орґанізацій а Народна рады Русинів 
Підкарпатя ся не принимать за рядного члена СКР, але єй трёме членове на челї з 
председом Євґеном Жупаном  будуть на 9. СКР позваны як гостї председы СРР. 

 
8. Таёмник СРР зробить пропозіцію змін Станов СКР до 22. 6. 2007. 
 
9. Предложыти делеґатам 9. СКР Резолуцію односно Акції „Вісла“, котрой 60 років собі 

припоминаме того року. А. Копча пропозіцію тесту пошле таёмникови СРР до 30. 4. 2007. 
 

10. Додати А. Копчови свої выступы на 8. СКР у польскій Криніцї, жебы міг выдати з того 
конґресу зборник до 9. СКР. Термін: до 31. 3. 2007. 

 
11. Додати таёмникови СРР найвызнамнїшы русиньскы културны акції за кажду членьску 

орґанізацію СКР, жебы він міг зробити Календарь русиньскых културных акції в роцї 
2007 і роспослати го каждому членови СРР. Термін: до 15. 3. 2007. 

 
12. У културнім проґрамі 9. СКР 23. 6. 2007 выступлять: 3 колектівы з Румуньска на 30 мінут, 

1 колектів зо Сербска (максімално 35 особ) на 20 мін., 4 колектівы з Україны (максімално 
60 особ) на 40 мін., 1 колектів з Хорватьска (15 особ) на 10 мін., 1 колектів зо 
Словеньска (председа РОС мать таёмникови СРР наголосити кількость членів) на 10 
мін., поетка з Мадярьска буде декламовати міджі окремыма выступами колектівів. Цілый 
културный проґрам мать тривати 2 годины. 

 
13. В рамках 9. СКР буде выставка фотоґрафій о діятельстві окремых членьскых 

орґанізацій СКР, зато треба по 4 якостны фаребны фотоґрафії послати кураторови 
выставкы до 1. 5. 2007. Ёго адресу і далшы інштрукції дістане каждый член СРР мейлом.  

Representation in / Зaступлїня: 
Canada, Croatia, Czech Republic, Hungary, Poland, Romania, Serbia, Slovakia, Ukraine, United States of America 

 


